ТӘҮГЕ МӘХӘББӘТ
(Ижбулды авылы укытучысы,
Ленинград блокадасын өзгәндә һәлак булган
Гөссәм Заретдинов дустыма багышлана).

Гөссәм ямьле Ижбулдысын   
Соңгы кат җырлап үтте, 

Яшен сөртеп, Мәрхәбәсен 

"Көтче!" ~ дип кысып үпте. 

Гашыйк җамнар кинәт аерылышты 

Туй буласы көннең таңында. 

Килен буласы кыз — тылда, эштә, 

Блокадада Гөссәм тагын да. 

Кыса Гитлер, буа... өч ел тула. 

"Күл итәм!" — ди Ленин каласын. 

Камалганнар ачлар, яна, туңа... 

Каян халкым куәт алсын соң? 

Көк-төн күктән кургаш, корыч ява,

 Ата дошман "козгын" тавыннан. 

Әҗәл ява... Хәтта фиркәтле җан 

"Коткар тәңрем!" диеп ялынган. 

Кызганмады Аллаһ, булса әгәр,   
Ирек куймас иде палачка, 

Көлә-көлә фашист бирә әмер: 

"Үлсен урыслар янып һәм ачка!"
Финнар сугуыннан исән чыкты,

 Гангут тәмугыннан чыгалды. 

Яшьлек куәт бирде баткан чакта, 

Фашист чолгавында чыдады... 

Кырык өченче ел, салкын айда 

Без өзәлдек дошман кыршавын. 

Өмет артты... Җиңү гел уеңда, 

Сугышсак та сазда кыш аен. 

Зур снаряд төшеп өзгәләнде
Егеткәйнең күркәм гәүдәсе. 

Туган илгә, Ижбулдыга килде 

Похоронка — үлем шәүләсе. 

Чык мәхәббәт сүнми, 

Шуңа күрә 

Оныталмый ярын Мәрхәбә
Әле дә көтә
Төшләренә керә
Җан сейгәне ничә мәртәбә.
